
Innihald

Góðan dag. 
Vegna bréfs frá ráðuneytinu varðandi byggðakvóta til Árneshrepps á fiskveiðiárinu 2024/2025. 
Ég vil fyrir hönd hreppsnefndar og trillusjómanna koma á framfæri nokkrum athugasemdum varðandi úthlutun
byggðakvóta.  Það kemur mjög á óvart að búið sé að minnka úthlutun til Árneshrepps/Norðurfjarðarhafnar um
helming.  Byggðakvóti sveitarfélagsins var hækkaður upp í 30 tonn fyrir nokkrum árum þegar ríkisvaldið vildi
veita stuðning í ljósi þess að verkefnið Brothættar byggðir var í gangi í sveitarfélaginu.  Þó að aðkomu
Byggðastofnunar sé lokið þá ætti það ekki að hafa þau áhrif að byggðakvótinn yrði minnkaður aftur niður í 15
tonn eins og við þurftum að sætta okkur við í nokkur ár þar á undan. 
Þó að Árneshreppur sé fámennt sveitarfélag höfum við getað komið okkur á framfæri sem góðum valkosti fyrir
trillusjómenn því héðan frá Norðurfirði er stutt á miðin.  Ef litið er á löndunartölur frá síðustu árum sést að
Norðurfjarðarhöfn er alltaf meðal hæstu hafna á landinu hvað varðar strandveiðar.  Byggðakvótinn var og ætti að
vera áfram góð viðbót svo að menn geti gert út aðeins lengur á hverju ári og þannig lengt í veiðum eitthvað fram í
september/október ár hvert. 
Fyrir hönd hreppsnefndar Árneshrepps og trillusjómanna fer ég því fram á að þessi ákvörðum verði felld
niður og að sveitarfélagið fái áfram úthlutað 30 tonna byggðakvóta  eins og við höfum haft síðustu ár.
Virðingarfyllst,
Eva S.
Eva Sigurbjörnsdóttir,
oddviti Árneshrepps
sími skrifstofa 451-4001
GSM 847-2819

